             ዕለት 05.08,2019
            እዛ ይኣክል.ሲ ንመን ትብጸሖ

ንመን ኢዩ ኣንታ     ይኣክል ዝበሃል

ንመን ትቀርቦ     እንታይ.ከ ይበሃል

በትሪ ናይ ከዳዓት  መዝሙ ር ናይ ጠላማት

ሃገር እንክትውረር  ዝሕባእ ኣብ ጸልማት

ደሓር ተመሊሱ      ዝኣቱ ናብ ኣውያት 

ይኣክል ክዝምር     ከጸልም ው ፉያት::

                          ኣወ  ይኣክል    ነቲ ዘይ መከተ

                          እወ  ይኣክል    ነቲ ዘይ ከተተ

                          እወ  ይኣክል    ነቲ ዝሃውተተ

                          ንህዝቡ ጠሊሙ   ምስ ጸላኢ ዝመ ጎተ

                          ንጸላኢ ከሔጉስ  ብርሃን ህዝቡ ዘጸልመተ

                          ንሃገር ከዲዑ   ምስ ጸላኢ ዝዛተ

                          መዓስ ረሲዕናዮ   ኩሉ ዝሓለፈ::

ይኣክል ክበሃል   ዋርሳይ ይካኣሎ

ጅግና ኣባጥረግ   ዓወት ዝዓብለሎ

ዋልታ ንሃገሩ      ከማ ኻ ኣበይ ኣሎ::

                           ዋዕዋዕታ ድስኩላት    ውጺኢቱ ባዶ

                           ናይ ትማሊ ኣብነት    ሓደ ዘይ ክሕዶ

                           ክንደይ ዘይ ረኣና    ሓዊ ዝኣጎዶ

                           ንሪኦ ኣሎን       ንዑኡ ከንድዶ::

ይኣክል ንዝብል     ታሪኹ ዘይፈልጥ

መ ኣታን ካይ ሕተት  ካብ ፍርዲ ከምልጥ

ቃላት ዝቓያይር     መልክዑ ክልው ጥ 

ኣይፋልካን ንበሎ     ሕፍረቱ ይጨ ልጥ::

                             እንተ እቲ ጅግና    ትብዓት ዝወረሰ

                             ኣብነት ወልዱ      ቃሉ ዝሐደሰ

                             ሃገሩ  ዓቒቡ     ዓወት ዝሓፈሰ

                             ብላሽ ኣይተረፈን   ደምና ዝፈሰሰ

                             ይታዓዘብ ዓለም    ዜና ዝይሃሰሰ

                             ብብላሽ ኣይመጸን   ናይ ሰላም ንፋስ::

ደሙ  ንዘፍሰሰ   ይኣክል ክበሃል

ግንባሩ ዝሃበ    ይኣክል ክበሃል

ዓቃብ ልኡላውነት  ይኣክል ክበሃል

ህዝቢ ይተዓዘብ   የድሊ ምስትብሃል::

                            ብኣፉ ዝውርዚ ይኣክል ንበሎ

ብማዕከናት  ለለ   ይኣክል ንበሎ

ብዘረባ ኣይኮነን  ሃገርካ  ዝሕሎ

ናብ መኸተ ጉዕዞ   የድልየካ ንቕሎ

ናብዚ ዘይብገስ  ብሕፍረት  ይቀሎ::

                         ብግብሪ ዘይ ስነ   ብኣፍካ ጭረሖ

                         ሕቡእ ትሕቲ ባይታ  ዝነብር ከም ፍልሖ

                         ነዚ ለዋህ ህዝቡ   ከም ኣድጊ ዝረግሖ

                         ዋዕዋዕታ ናይ ጭንቐት  ናብ ውድቀት ዘምርሖ

                         ኣንታ ዛ:ይኣክል       ንመን ትብጸሖ

                         ህዝበይ ትዓዘቦ    ምሸት ይኹን ንግሆ

                         መንገድኻ ኣነጽር   ክትረክብ መስተርሆ

                         ብሳላ ጽንዓትካ   ኣምላኽ ኢዩ ዘውግሖ::

                      ተስፋይ ተወልደ

